
Kap 4: Nilqgħu l-aqwa ħabib 

 

Lezzjoni 4.12: Ġesù jimxi fuq l-ilma - Kraft 

 

L-Għanijiet:  

It-tfal: 

1. Jisimgħu l-istorja ta’ Ġesù miexi fuq l-ilma. 

2. Jifhmu l-qawwa li għandu Ġesù. 

3. Jagħrfu kif għandhom iġibu ruħhom dawk li jħobbu lil Ġesù. 

4. Jifhmu li Ġesù dejjem jipproteġina u għandna dejjem nafdaw fih. 

 

 

Ir-riżorsi għal-lezzjoni: 

- Tromba 

- Video minn You tube: Jesus walks on water.    

- Craft (2 paġni) ta’ Ġesù jimxi fuq l-ilma. 

- Imqass, kolla, kuluri. 

- Karta bajda biex isservi bħala background. 

- Karta ta’ Taħriġ 4.7. 

 

 

 



 

 

 

 

  

Nisimgħu flimkien (Il-qafas tal-lezzjoni) 

1. Spjega li matul din il-lezzjoni ser jaraw vidjow dwar miraklu li għamel 

Ġesù mad-dixxipli tiegħu. Spjega wkoll li ser joqogħdu attenti għal xi 

ħaġa li d-dixxipli ma setgħux jaraw ċar, u għalkemm ma kellhomx 

tromba biex tgħinhom, kien hemm xi ħadd speċjali li għenhom biex 

jifhmu aħjar.  

2. Wara l-istorja staqsi dawn il-mistoqsijiet sabiex tara jekk it-tfal 

fehmux l-istorja sewwa. 

- Fejn bagħat lid-dixxipli tiegħu Ġesù? 

- X’ried jagħmel Ġesù fuq il-muntanja? 

- Xi ġralhom id-dixxipli waqt li kienu fuq id-dgħajsa? 

- Kif taħsbu li ħassewhom id-dixxipli hekk kif raw   persuna timxi fuq l-

ilma? 

- Lil Ġesù għarfuh mill-ewwel? 

- X’ried jagħmel Pietru hekk kif induna li kien Ġesù? 

Naqsmu flimkien – L-ntroduzzjoni u d-diskussjoni tal-bidu  

 Ibda l-lezzjoni billi turi tromba lit-tfal u staqsihom għaliex nużawha. 

 Spjega li xi kultant ma nkunux nistgħu naraw ċar sakemm xi ħadd jew 

xi ħaġa jgħinna naraw u nifhmu aħjar x’qed naraw. 



 

 

 

 

 

 

 

 

  

 

 

 

 

 

 

 

 

 

 

 

 

 

 

 

 

 

Nikbru flimkien (Il-punti saljenti tal-lezzjoni) 

1. Għandna dejjem nitolbu u nafdaw lil Alla. 

2. Għandna dejjem nafdaw fil-qawwa li għandu Ġesù.  

 

 

Nagħżlu flimkien (L-attitudni) 

 It-tfal juru li jemmnu f’Ġesù għax kapaċi jagħtihom dak li hu ta’ ġid 

għalihom. 

3. Spjega li bħad-dixxipli, aħna, xi kultant ma nkunux nistgħu nifhmu għaliex 

qed jiġru ċertu affarijiet, għalhekk ikollna bżonn nitolbu lil Alla sabiex 

jgħinna u nkunu nistgħu nifhmu aħjar.  

4. Ikteb din il-frażi fuq il bord: Jien nafda lil Ġesù għax Hu jħobbni. 

5. Spjega li wara li raw u semgħu l-istorja ser jagħmlu kraft fejn ser jagħmlu 

dgħajsa u ser ipinġu lil Ġesù miexi fuq l-ilma.  

6. Spjega pass pass kif għandha ssir il-kraft sabiex tiggwida lit-tfal kif 

għandhom ipinġu, iqasqsu u jwaħħlu l-biċċiet kollha f’posthom. Tista’ turi 

wkoll l-istampa finali permezz tal-PowerPoint.  

7. Stieden lit-tfal jiftħu l-Ktieb tal-Attivitajiet 4.7 u jpinġu l-istampa. 

8. Għei lit-tfal isibu l-kliem mill-word search. 

9. Iddiskuti l-Attività ta’ Sam u Tara u uri bl-importanza li nemmnu u allura 

nobdu lil dawk li jieħdu ħsiebna. 



 

 

 

 

 

 

 

 

 

 

 

 

 

 

 

 

 

Nitolbu 

Mulej,  

għinna dejjem nafdaw fik anke meta ma nkunux nistgħu naraw ċar jew 

nifhmu x’ikun qed jiġri billi nitolbu. 

Grazzi Mulej. 


